МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ  

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

6 ДУГААР САРЫН 26-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ТЭМДЭГЛЭЛИЙН ТОВЬЁГ

	7-23




Монгол Улсын Их Хурлын 2018 оны хаврын ээлжит чуулганы Аюулгүй байдал, гадаад бодлогын байнгын хорооны 6 дугаар сарын 26-ны 
өдөр /Мягмар гараг/-ийн хуралдааны гар тэмдэглэл
Аюулгүй байдал, гадаад бодлогын байнгын хорооны дарга О.Содбилэг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан  цаг  минутад Төрийн ордны  “Г” танхимд эхлэв. 


Чөлөөтэй: С.Батболд, Ц.Мөнх-Оргил, Ж.Энхбаяр;


Тасалсан: Б.Наранхүү, Х.Нямбаатар, Л.Оюун-Эрдэнэ.
Нэг. Орон нутгийн хамгаалалтын тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.05.18-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Батлан хамгаалахын сайд Н.Энхболд, Батлан хамгаалахын дэд сайд Т.Дуламдорж, Батлан хамгаалахын сайдын зөвлөх Ц.Дашзэвэг, Батлан хамгаалах яамны Стратегийн бодлого, төлөвлөлтийн газрын дарга Г.Сайханбаяр, мөн яамны Орон нутгийн хамгаалалт, улсын дайчилгааны хэлтсийн дарга С.Ванчинхүү, Хуулийн хэлтсийн дарга Г.Энхболд, Зэвсэгт хүчний Хуурай замын цэргийн командлагч Д.Амгаланбаатар, Нийслэлийн Засаг даргын Тамгын газрын Цэргийн штабын дарга Ж.Болдбаатар, Зэвсэгт хүчний Жанжин штабын Хуулийн тасгийн дарга Б.Балжинням нар оролцов. 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Д.Түвшинбилэг нар байлцав.

Хуулийн төсөлтэй холбогдуулан Улсын Их Хурлын гишүүн О.Содбилэг зарчмын зөрүүтэй санал гаргав. 

О.Содбилэг: Төслийн 3 дугаар зүйлийн 3.1 дэх хэсгийн “бүх шатны төр,” гэж байгааг “төрийн бүх шатны байгууллага,” гэж өөрчлөх саналыг гуравны хоёроор дэмжье гэсэн санал хураалт явуулъя. 

Зөвшөөрсөн:                            8

Татгалзсан:                              2

Бүгд:                                       10
80.0 хувийн саналаар дэмжигдлээ.
Улсын Их Хурлын гишүүн О.Содбилэгийн гаргасан, Төслийн 3 дугаар зүйлийн 3.1 дэх хэсгийн “бүх шатны төр,” гэж байгааг “төрийн бүх шатны байгууллага,” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:                            7

Татгалзсан:                              3

Бүгд:                                       10
70.0 хувийн саналаар дэмжигдлээ.
Байнгын хорооноос гарах танилцуулгыг Улсын Хурлын гишүүн А.Ундраа Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 14 цаг 35 минутад хэлэлцэж дуусав.
Хоёр. Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.05.18-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Батлан хамгаалахын сайд Н.Энхболд, Батлан хамгаалахын дэд сайд Т.Дуламдорж, Батлан хамгаалахын сайдын зөвлөх Ц.Дашзэвэг, Батлан хамгаалах яамны Стратегийн бодлого, төлөвлөлтийн газрын дарга Г.Сайханбаяр, мөн яамны яамны Орон нутгийн хамгаалалт, улсын дайчилгааны хэлтсийн дарга С.Ванчинхүү, Хуулийн хэлтсийн дарга Г.Энхболд, Зэвсэгт хүчний Хуурай замын цэргийн командлагч Д.Амгаланбаатар, Нийслэлийн Засаг даргын Тамгын газрын Цэргийн штабын дарга Ж.Болдбаатар, Зэвсэгт хүчний Жанжин штабын Хуулийн тасгийн дарга Б.Балжинням нар оролцов. 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Б.Түвшинтөгс, референт Б.Гандиймаа нар байлцав.

Хуулийн төсөлтэй холбогдуулан Улсын Их Хурлын гишүүн О.Содбилэг зарчмын зөрүүтэй санал гаргав. 

О.Содбилэг: Төслийн 4 дүгээр зүйлийн “34 дүгээр зүйлийн” гэсний дараа 34.1 дэх хэсгийн “дайлчилгааны” гэж жижгээр бичсэнийг “Дайчилгааны” гэж томоор бичих гэсэн саналыг гуравны хоёроор дэмжье гэсэн санал хураалт явуулъя. 

Зөвшөөрсөн:                            8

Татгалзсан:                              2

Бүгд:                                       10
80.0 хувийн саналаар дэмжигдлээ.
Төслийн 4 дүгээр зүйлийн “34 дүгээр зүйлийн” гэсний дараа 34.1 дэх хэсгийн “дайлчилгааны” гэж жижгээр бичсэнийг “Дайчилгааны” гэж томоор бичих гэсэн саналыг дэмжье гэсэн санал хураалт явуулъя. 

Зөвшөөрсөн:                            9

Татгалзсан:                              2

Бүгд:                                       11
81.8 хувийн саналаар дэмжигдлээ.
Байнгын хорооноос гарах танилцуулгыг Улсын Хурлын гишүүн А.Ундраа Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг  14 цаг 40  минутад хэлэлцэж дуусав.
Гурав. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн зарлагын дэд хороонд хүргүүлнэ/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Батлан хамгаалахын сайд Н.Энхболд, Гадаад харилцааны сайд Д.Цогтбаатар, Батлан хамгаалахын дэд сайд Т.Дуламдорж, Сангийн яамны Төрийн нарийн бичгийн дарга С.Наранцогт, мөн яамны Төрийн сангийн газрын дарга М.Батхуяг, Санхүүжилт, тайлан бүртгэлийн хэлтсийн дарга Н.Мөнхсүх, Батлан хамгаалах яамны Санхүүгийн хэлтсийн дарга Д.Ганхуяг, Зэвсэгт хүчний Жанжин штабын Санхүүгийн хэлтсийн дарга Ц.Ганбат, Гадаад харилцааны яамны Төрийн нарийн бичгийн даргын үүргийг түр орлон гүйцэтгэгч, Төрийн захиргааны удирдлагын газрын захирал Н.Анхбаяр, Монгол Улсын Ерөнхий аудиторын орлогч С.Бүрэнбат, Үндэсний аудитын газрын Санхүүгийн аудитын газрын захирал Ц.Наранчимэг, Онцгой байдлын ерөнхий газрын Тэргүүн дэд дарга Г.Ариунбуян нар оролцов. 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.
Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийн талаарх танилцуулгыг Сангийн сайд Ч.Хүрэлбаатар, Үндэсний аудитын тайланг Монгол Улсын Ерөнхий аудиторын орлогч С.Бүрэнбат нар танилцуулав.
Тогтоолын төсөл болон аудитын тайлантай холбогдуулан Улсын Их Хурлын гишүүн Д.Лүндээжанцан, Б.Энх-Амгалан, Б.Бат-Эрдэнэ, О.Содбилэг нарын тавьсан асуултад Батлан хамгаалахын сайд Н.Энхболд, Батлан хамгаалахын дэд сайд Т.Дуламдорж, Гадаад харилцааны сайд Д.Цогтбаатар, Сангийн яамны Төрийн нарийн бичгийн дарга С.Наранцогт, Монгол Улсын Ерөнхий аудиторын орлогч С.Бүрэнбат, Үндэсний аудитын газрын Санхүүгийн аудитын газрын захирал Ц.Наранчимэг, Онцгой байдлын ерөнхий газрын Тэргүүн дэд дарга Г.Ариунбуян, хариулж, тайлбар хийв. 

Төслийн талаар Улсын Их Хурлын гишүүн Б.Энх-Амгалан, Б.Бат-Эрдэнэ, Н.Энхболд, О.Содбилэг нар үг хэлэв.

Байнгын хорооноос гарах санал, дүгнэлтийг Төсвийн зарлагын хяналтын дэд хороонд хүргүүлэхээр тогтов.


Хуралдаан 1 цаг 18 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 15 цаг 47 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН 
БАЙНГЫН ХОРООНЫ ДАРГА О.СОДБИЛЭГ

Тэмдэглэл хөтөлсөн: 

ПРОТОКОЛЫН АЛБАНЫ                                            
ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
6 ДУГААР САРЫН 26-НЫ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
О.Содбилэг: Эрхэм гишүүдийн энэ өдрийн мэндийг хүргэе. Байнгын хорооны гишүүдийн ирц бүрдсэн. Ирэх ёстой гишүүдээс 52.6 хувийн гишүүд ирсэн байна. Өнөөдрийн Аюулгүй байдал, гадаад бодлогын байнгын хорооны 2018 оны 6 дугаар сарын 26-ны өдрийн хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. 
1.Орон нутгийн хамгаалалтын тухай хуулийн төсөл болон хамт өргөн мэдүүлсэн бусад хуулийн төслүүд эцсийн хэлэлцүүлэг байгаа. 

2.Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд мөн эцсийн хэлэлцүүлэг явагдана.

3.Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл хоёр дахь хэлэлцүүлэг байгаа.

4.Батлан хамгаалахын сайдын мэдээлэл сонсох байгаа хаалттай горимоор. Хэлэлцэх асуудлын талаар өөр саналтай гишүүн байна уу? Алга байна. Хэлэлцэх асуудлаа баталъя. 

Нэгдүгээр асуудалдаа оръё. 

Нэг. Орон нутгийн хамгаалалтын тухай хуулийн төсөл болон хамт өргөн мэдүүлсэн бусад хуулийн төслүүд эцсийн хэлэлцүүлэг
Ажлын хэсэг танилцуулъя. Нямаагийн Энхболд Батлан хамгаалахын сайд, Улсын Их Хурлын гишүүн, Батлан хамгаалахын дэд сайд Т.Дуламдорж, Батлан хамгаалахын сайдын зөвлөх Ц.Дашзэвэг, Батлан хамгаалах яамны Стратегийн бодлого, төлөвлөлтийн газрын дарга Г.Сайханбаяр, Зэвсэгт хүчний Хуурай замын цэргийн командлагч Д.Амгаланбаатар, Нийслэлийн Засаг даргын Тамгын газрын Цэргийн штабын дарга Ж.Болдбаатар, Батлан хамгаалах яамны Орон нутгийн хамгаалалт, улсын дайчилгааны хэлтсийн дарга С.Ванчинхүү, Батлан хамгаалах яамны Хуулийн хэлтсийн дарга Г.Энхболд, Зэвсэгт хүчний Жанжин штабын хуулийн тасгийн дарга Б.Балжинням гэсэн ийм ажлын хэсгийн бүрэлдэхүүн байна. 
Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг гишүүдэд тараасан байгаа. Төсөл болон танилцуулгатай холбогдуулан асуулт асуух гишүүн байвал нэрээ өгнө үү. Асуулт асуух гишүүн байна уу? Алга байна. Зарчмын зөрүүтэй санал гаргаж, үг хэлэх гишүүн байвал нэрээ өгнө үү. Гуравны хоёроор босно, алга бол надад нэг санал байна. Хуулийн төслийн редакцын чанартай нэг санал байна. Төслийн 3 дугаар зүйлийн 3.1 дэх хэсгийн “бүх шатны төр,” гэж байгааг “төрийн бүх шатны байгууллага,” гэж үгээр өөрчилбөл илүү зөв юм байна гэж ийм санал гаргаж байна. Тэгэхээр энэ зарчмын саналыг оруулъя гэдгийг гуравны хоёроор босгох байгаа. Энэ санал дээр санал хураалт явуулъя. Санал хураалт. 
Санал хураалтын дүнг танилцуулъя 8 гишүүн дэмжиж 80.0 хувиар санал дэмжигдлээ. 
Одоо сая гуравны хоёроор санал оруулъя гэдгээр санал хураасан. Саяын миний уншиж танилцуулсан зарчмын зөрүүтэй саналаа дэмжье гэдгээр санал хураалт явуулъя. Санал хураалт.
Санал хураалтын дүнг танилцуулъя 7 гишүүн дэмжиж 70.0 хувиар санал дэмжигдлээ. Ингээд зарчмын зөрүүтэй саналаар санал хурааж дууслаа. Гуравны хоёроор Байнгын хорооны гишүүдээр дэмжигдэж санал босож саяын санал хураагдлаа. Орон нутгийн хамгаалалтын тухай хуулийн төсөл болон хамт өргөн мэдүүлсэн Монгол Улсын батлан хамгаалахын тухай /шинэчилсэн найруулга/ хуульд өөрчлөлт оруулах тухай, Дайчилгааны тухай хуульд нэмэлт оруулах тухай, Зөрчлийн тухай /шинэчилсэн найруулга/ хуульд нэмэлт оруулах тухай, Зөрчил шалган шийдвэрлэх тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийж дууслаа. 
Эцсийн хэлэлцүүлгийг хийсэн талаархи Байнгын хорооны танилцуулгыг Улсын Их Хурлын чуулганы нэгдсэн хуралдаанд Б.Энх-Амгалан гишүүн танилцуулчих уу? Та байхгүй юм байна. Тэгвэл Ундраа гишүүнийг томилъё. 

Хоёрдугаар асуудалдаа оръё. Дээрх ажлын хэсэг хэвээрээ байгаа. 
Хоёр. Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд эцсийн хэлэлцүүлэг байна.
Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан эцсийн хувилбарыг төсөл болон эцсийн хэлэлцүүлэгт бэлтгэсэн тухай танилцуулгыг гишүүдэд тараасан байгаа. Төсөл болон танилцуулгатай холбогдуулан асуулт асуух гишүүн байвал нэрээ өгнө үү. Асуулт асуух гишүүн алга байна. Ингээд зарчмын зөрүүтэй санал гаргаж, үг хэлэх гишүүд байвал нэрээ өгнө үү. Алга байна. Би нэг санал гаргаж байна. Дахиж зарчмын зөрүүтэй санал гаргахын өмнө гуравны хоёроос доошгүй санал хураалгах шаардлагатай байгаа дэгийн тухай хуулиар. Саналаа эхлээд уншаад танилцуулъя. Зарчмын зөрүүтэй саналын томьёолол. 
Төслийн 4 дүгээр зүйлийн “34 дүгээр зүйлийн” гэсний дараа 34.1 дэх хэсгийн “дайчилгааны” гэж жижгээр бичигдсэн байгаа. Тэрийг “Дайчилгааны” гэж томоор бичих хэрэгтэй байгаа юм. Өгүүлбэрийн эхний үг учраас хуулийн яг эхний өгүүлбэр, текст дээр техникийн алдаа гараад жижиг “д”-ээр эхэлж байгаа. Тэгэхээр өгүүлбэр зүйн утгаараа Дайчилгааны гэдгийн “Д”-г томоор бичиж байгаа. Ийм томьёололтой саналыг оруулъя гэдгийг эхлээд гуравны хоёроороо дэмжих хэрэгтэй байгаа. Гуравны хоёроор дэмжье гэдэг дээр босгоё гэдэг дээр санал хураая. Санал хураалт. 
 Санал хураалтын дүнг танилцуулъя 8 гишүүн дэмжиж 80.0 хувиар санал дэмжигдлээ. 

Зарчмын зөрүүтэй санал орох эсэх нь дэмжигдсэн учраас саяын миний уншиж танилцуулсан Төслийн 4 дүгээр зүйлийн “34 дүгээр зүйлийн” гэсний дараа 34.1 дэх хэсгийн жижгээр “дайчилгааны” гэснийг том “Д” үсэгтэй “Дайчилгааны” гэж мөн зүйлээр солихоор үүнийг дэмжье гэсэн томьёоллоор санал хураая. Санал хураалт.

Санал хураалтын дүнг танилцуулъя 9 гишүүн дэмжиж 81.8 хувиар санал дэмжигдлээ. Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улсын батлан хамгаалахын тухай /шинэчилсэн найруулга/ хуульд өөрчлөлт оруулах тухай, Цэргийн албаны тухай тухай хуульд нэмэлт, өөрчлөлт оруулах тухай, Дайны байдлын тухай хуульд өөрчлөлт оруулах тухай, Зөрчлийн тухай /шинэчилсэн найруулга/ хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай, Цэргийн алба хаагчийн эд хөрөнгийн хариуцлагын тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг хийж дууслаа. Эцсийн хэлэлцүүлгийг хийсэн талаархи Байнгын хорооны танилцуулгыг Улсын Их Хурлын чуулганы нэгдсэн хуралдаанд Ундраа гишүүнийг томилъё. 
Ингээд дараагийн асуудалдаа оръё. Гуравдугаар асуудал байгаа. Ажлын хэсэгт баярлалаа.
Гурав. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл хоёр дахь хэлэлцүүлэг.
Санал, дүгнэлтээ Төсвийн зарлагын хяналтын дэд хороонд манай Байнгын хорооноос хүргүүлнэ.
Ажлын хэсгийг танилцуулъя. Сангийн яамнаас Сангийн сайд Ч.Хүрэлбаатар, Сангийн яамны ажлын хэсгийнхэн одоо Эдийн засгийн байнгын хороо хуралдаад байна уу, Төсөв хоёр, Нийгэм бас хамт байна уу. Тэгвэл энэ асуудлаа түр харзнах уу? Сайд нь баймаар байх юм. Ажлын хэсгийн бүрэлдэхүүн нэлээн олон хүн байна ажлын хэсгийнхэн орж ирэхийг түр хүлээе. Батлан хамгаалах яамны ажлын хэсгээс уншиж танилцуулъя. Батлан хамгаалахын дэд сайд Т.Дуламдорж, Батлан хамгаалах яамны Төрийн нарийн бичгийн дарга Х.Батбилэг байна уу? Чөлөөтэй байгаа юм байна. Мөн яамны Санхүүгийн хэлтсийн дарга Д.Ганхуяг, Зэвсэгт хүчний Жанжин штабын дарга Д.Даваа, Д.Даваа генерал алга уу? Зэвсэгт хүчний Жанжин штабын Санхүүгийн хэлтсийн дарга Ц.Ганбат, Ц.Ганбат дарга байна. Гадаад харилцааны яамны сайд Д.Цогтбаатар байна, Гадаад харилцааны яамны Төрийн нарийн бичгийн даргын үүргийг түр орлон гүйцэтгэгч, Төрийн захиргааны удирдлагын газрын захирал Н.Анхбаяр дарга ирсэн байна. Онцгой байдлын ерөнхий газраас Онцгой байдлын ерөнхий газрын Тэргүүн дэд дарга Г.Ариунбуян ирсэн байна, Онцгой байдлын ерөнхий газрын Санхүү, хөрөнгө оруулалтын газрын дарга Я.Гантөмөр байна. Цөмийн энергийн комиссын нарийн бичгийн дарга бөгөөд албаны дарга Г.Манлайжав дарга байна уу? Ирээгүй байна уу. Цөмийн энергийн комиссын ажлын албаны Тамгын газрын даргын үүргийг түр орлон гүйцэтгэгч Ц.Отгонцэцэг байна уу? Сая байсан гэж байна. Сангийн яамны ажлын хэсгийнхэн орж ирж байна танилцуулъя. Сангийн сайд, Улсын Их Хурлын гишүүн Ч.Хүрэлбаатар, Төрийн сангийн газрын дарга М.Батхуяг, Төсвийн бодлого, төлөвлөлтийн газрын дарга Ж.Ганбат байна уу? Төсвийн байнгын хороонд, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Санхүүжилт, тайлан бүртгэлийн хэлтсийн дарга Н.Мөнхсүх, Өрийн удирдлагын хэлтсийн дарга Б.Сүх-Очир, энэ хүмүүс нь байхгүй байгаа юм уу? Байнгын хороо давхцаад асуултад хариулж байгаа юм уу. За яах вэ, Сангийн сайд байгаа учраас би уншаад танилцуулъя, тэгээд асуудалдаа оръё. Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Нэгдсэн төсвийн төлөвлөлтийн хэлтсийн дарга Д.Өлзийсайхан, Санхүүгийн зах зээл, даатгалын хэлтсийн дарга Л.Сонор, Төсвийн хөрөнгө оруулалтын газрын мэргэжилтэн Ж.Дэлгэржаргал, мөн газрын мэргэжилтэн Д.Соёлмаа, Санхүүжилт, тайлан бүртгэлийн хэлтсийн ахлах мэргэжилтэн Д.Отгонжаргал, мөн хэлтсийн ахлах мэргэжилтэн Ч.Цацрал, мөн хэлтсийн мэргэжилтэн Л.Эрдэнэбадрах, мөн хэлтсийн мэргэжилтэн Ч.Цэдэндорж, Өрийн удирдлагын хэлтсийн мэргэжилтэн М.Мөнх-Эрдэнэ гэсэн ийм ажлын хэсгийн бүрэлдэхүүнийг та бүхэнд танилцуулъя. 
Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийн талаархи танилцуулгыг Улсын Их Хурлын гишүүн, Засгийн газрын гишүүн, Сангийн сайд Хүрэлбаатар хийнэ. Хүрэлбаатар сайдын микрофоныг өгье. 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,
Монгол Улсын нэгдсэн төсвийн 2017 оны гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн аудит хийлгэн Монгол Улсын Их Хурлын 2018 оны ээлжит чуулганы 6 дугаар сарын 21-ний өдрийн нэгдсэн хуралдаанаар анхны хэлэлцүүлэгт танилцуулсан. Монгол Улсын нэгдсэн төсвийн тэнцвэржүүлсэн орлого ба тусламжийн дүн 7 их наяд 274.9 тэрбум төгрөгт хүрч 108.8 хувийн биелэлттэй, зарлага 9 их наяд 17.3 тэрбум төгрөгт хүрч 95 хувийн биелэлттэй гарч улмаар нэгдсэн төсвийн тэнцэл 1 их наяд 742.5 тэрбум төгрөгийн алдагдалтай тайлагнагдлаа. 
Монгол Улсын нэгдсэн төсвийн гүйцэтгэл Засгийн газрын санхүүгийн нэгтгэсэн тайланд тус Байнгын хороонд харьяалагдах Батлан хамгаалахын сайд болон Гадаад харилцааны сайдын багцын нийт 17 төсвийн төвлөрүүлэн болон шууд захирагч, төрийн 100 хувийн өмчит 5 аж ахуй нэгж, Засгийн газрын гадаад зээл буцалтгүй тусламжийн хөрөнгөөр хэрэгжиж байгаа 1 төслийн төсвийн гүйцэтгэл, санхүүгийн тайланг нэгтгэн гаргасан болно. 

Нэгдсэн төсвийн гүйцэтгэлээр тус Байнгын хорооны төсвийн ерөнхий захирагчдын нийт зарлага болон цэвэр зээлийн дүн 275 тэрбум төгрөгт хүрч төлөвлөснөөс 19.6 тэрбум төгрөгөөр дутуу, өмнөх оны гүйцэтгэлээс 2.3 тэрбум төгрөгөөр буурсан гүйцэтгэлтэй байна.

Урсгал зардалд 268.6 тэрбум төгрөг, хөрөнгийн зардалд 6.4 тэрбум төгрөгийг зарцуулсан. Нийт зарлагын дүнгийн 77.6 хувь буюу 213.5 тэрбум төгрөгийг Батлан хамгаалахын сайд, 22.4 хувь буюу 61.6 тэрбум төгрөгийг Гадаад харилцааны сайдын багцын зарлага эзэлж байна. Тайлант онд улсын төсвөөс 6.4 тэрбум төгрөгийн хөрөнгө оруулалтын санхүүжилтийг олгосон байна. Тухайлбал, батлан хамгаалах салбарт энхийг дэмжих үйл ажиллагааны чадавхыг нэмэгдүүлэх ажилд 2 тэрбум төгрөг, говийн бүсийн сургалтын төв байгуулахад 0.7 тэрбум төгрөг, цэргийн эмнэлгийн төв цогцолборт 2.2 тэрбум төгрөгийг, гадаад харилцааны салбарт Гадаад хэргийн яамны Ёслол хүндэтгэлийн өргөөний шинэчлэл болон Ёслол хүндэтгэл өргөөний тоног төхөөрөмж худалдан авахад 1.5 тэрбум төгрөгийг тус зарцуулжээ. Гадаад харилцааны сайдын багцын байгууллагууд улсын төсөвт 26.2 тэрбум төгрөгийг төвлөрүүлсэн нь төлөвлөгөөнөөс 8.2 тэрбум төгрөгөөр илүү байна. 

Байнгын хорооны дарга, эрхэм гишүүд ээ, 
Та бүхэн 2017 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан танилцуулга, аудитын дүгнэлтүүдтэй танилцаж Төсвийн тухай хуулийн дагуу Монгол Улсын төсвийн гүйцэтгэлийг батлах тухай Улсын Их Хурлын тогтоолын төслийг хэлэлцэж өгнө үү.

Анхаарал тавьсанд баярлалаа. 

О.Содбилэг: Баярлалаа Хүрэлбаатар сайдад. Энд аудитаас хүмүүс ирсэн байна уу? Хэн байгаа билээ? Байнгын хороонд нэрээ өгчихмөөр байна. 2 дугаар микрофон. Аудитын тайлан танилцуулгыг сонсъё. Нэрээ хэлээд.
С.Бүрэнбат: Та бүгдэд өдрийн мэнд хүргэе. Монгол Улсын Ерөнхий аудитын орлогч Бүрэнбат. Манайхаас тайлан хэлэлцэж байгаатай холбоотой гүйцэтгэлийн аудит, санхүүгийн аудитын газрын захирлууд болон бусад аудиторууд оролцож байна. Та бүхэнд Төсвийн тухай хуулийн 8.9.5, Төрийн аудитын тухай хуулийн 15 дугаар зүйлийн 15.1.1-д зааснаар төсвийн ерөнхийлөн захирагчдын эрхлэх асуудлын хүрээний байгууллагуудын 2017 оны 12 дугаар сарын 31-нээр тасалбар болгосон жилийн эцсийн санхүүгийн тайлан, төсвийн гүйцэтгэлийн товч мэдээллийг танилцуулъя. 
Тус Байнгын хорооны харьяа төсвийн ерөнхийлөн захирагчдын нэгдсэн санхүүгийн тайлан, төсвийн гүйцэтгэлийг танилцуулбал, Гадаад харилцааны сайд 65.4 тэрбум төгрөгийн батлагдсан төсөвтэй, нийтдээ санхүүгийн 7 тайлан хянагдахаас 5 тайланд аудитын хяналт хийгдсэн байна, энэ зөрчилгүй дүгнэлт авсан. Батлан хамгаалахын сайд 229.3 тэрбум төгрөгийн батлагдсан төсөвтэй, санхүүгийн 44 тайланд аудит хийхэд зөрчилгүй дүн авсан байна. Гадаад харилцааны сайдын эрхлэх асуудлын хүрээний байгууллагуудын 2017 оны санхүүгийн нэгтгэсэн тайланд 7 тайлан нэгтгэгдсэнээс 5 нь аудитад хамрагдаж бүгд зөрчилгүй дүгнэлт авч байна. 
Хилийн чанадад байгаа Монгол Улсын иргэдэд туслах сан, олон улсын хамтын ажиллагааны сангийн 2017 оны санхүүгийн тайланд түүвэрт хамруулж аудит хийсэн байна. Аудит хийхэд гарсан алдаа зөрчлөөс тоймлож дурдах юм бол дипломат төлөөлөгчийн газрын санхүүгийн нэгдсэн тайланд авлагыг өмнөх оноос 205 сая төгрөгөөр, өглөгийг 458 сая төгрөгөөр тус тус нэмэгдүүлсэн Төсвийн тухай хуулийн 6 дугаар зүйлийн 6.4.8-д төсвийг зохистой удирдаж авлага өр төлбөр үүсгэхгүй ажиллана гэсэн заалттай нийцэхгүй байна. Мөн Ази Европын дээд хэмжээний уулзалт буюу АСЕМ-ын зохион байгуулах үйл ажиллагаатай холбогдуулж БНХАУ-аас буцалтгүй тусламжаар ирсэн зочид буудлын болон албан тасалгааны тавилга хэрэгсэл нийтдээ 1 тэрбум 273 сая төгрөгийн хөрөнгийг Төрийн өмчийн зохицуулалтын газраас гаргасан тогтоолын дагуу Дипломат байгууллагын үйлчилгээний газар худалдан борлуулсан боловч тайлант жилийн 12 дугаар сарын 31-ний дүнгээр нийтдээ 510 сая төгрөгийн авлага барагдуулаагүй байна. 
Мөн өөр нэг анхаарал татаж байгаа асуудал бол өнгөрсөн жилийн санхүүгийн тайлангаар дурдагдаж гарсан дипломат байгууллагуудын үйлчилгээнд эрхлэх газрын хөрөнгөд бүртгэлтэй 5.3 тэрбум төгрөгийн бүртгэлтэй дипломат 95 цогцолбор орон сууцыг Засгийн газрын 2016 оны тогтоолоор үнэ төлбөргүй хувьчилсан шийдвэр нь Монгол Улсын Их Хурлын 1999 оны 64 дүгээр тогтоолыг зөрчсөн гэж энэ тогтоолыг хэрэгжүүлэх талаар Гадаад харилцааны сайдад албан шаардлага хүргүүлсэн. Энэ чиглэлээр арга хэмжээ авч ажиллаагүй учраас батламж авсан 80 орон сууц өмчлөх эрхийн гэрчилгээ олгогдсон. Өмнөх аудитаар олгосон албан шаардлага хэрэгжээгүй тул хууль хяналтын байгууллага руу шилжүүлж байна. 

Гадаад харилцааны сайдын эрхлэх асуудлын хүрээний байгууллагуудын 2017 оны нэгтгэсэн санхүүгийн тайлан төсвийн гүйцэтгэл хийсэн аудитаар нийт 21.3 тэрбум төгрөгийн алдаа зөрчил илэрснээс аудитын явцад 12 тэрбум төгрөгийн алдааг санхүүгийн тайланд залруулж 123.2 сая төгрөгийн төсөвт төлүүлэхээр 7 төлбөрийн акт тогтоож, 1 тэрбум 275 сая төгрөгийн алдаа зөрчлийг арилгах, цаашид давтан гаргахгүй байх 3 албан шаардлага хүргүүлж дутуу тооцсон 124.7 сая төгрөгийн үлдэгдлийн зардлыг нөхөн тооцох зөвлөмжийг холбогдох албан тушаалтнуудад хүргүүлсэн байна. 
Батлан хамгаалахын сайдын эрхлэх асуудлын хүрээний байгууллагуудын 2017 оны санхүүгийн нэгтгэсэн тайланд нийт 82 тайлан нэгтгэгдсэнээс 44 тайланд байгууллагын санхүүгийн тайланд санал дүгнэлт гаргаж, 5 байгууллагын санхүүгийн тайланд итгэл үзүүлж нийтдээ 33 байгууллагын санхүүгийн тайланд түүврийн аудитад хамруулсан байна. Санал дүгнэлт гаргасан 44 байгууллагаас 3 байгууллага хязгаарлалттай, 41 байгууллага зөрчилгүй санал, дүгнэлт авсан байна. Хязгаарлалттай дүгнэлт авсан байгууллагуудыг дурдвал “Бөртэ” төрийн өмчит аж ахуйн тооцоот үйлдвэрийн газар, Батлан хамгаалах аж үйлдвэрийн нэгдэл төрийн өмчит аж ахуйн тооцоот үйлдвэрийн газар “Бага Баян” энхийн төлөө цогцолбор төрийн өмчит үйлдвэрийн газар байна. Эдгээр байгууллагуудын санхүүгийн тайланд нээлттэй тендер шалгаруулж зарлаагүй шууд худалдан авалт хийсэн, мөнгөн хөрөнгийг анхан шатны санхүүгийн баримт бүрдүүлэхгүйгээр зарцуулсан. Мөн нягтлан бодох бүртгэлийн программ нь санхүүгийн тайланд иж бүрэн илэрхийлэхээр шийдэгдээгүй, зарим материалыг худалдаж авсан данс бүртгэлд тусгалгүйгээр шууд зардлаар бүртгэдэг гэх мэт. Мөн хувь хүний орлогын албан татварыг тооцож суутгаагүй гэх мэт чиглэлээр акт тавигдаж хязгаарлалттай дүгнэлт авсан байна. 
Батлан хамгаалахын сайдын эрхлэх асуудлын хүрээний байгууллагуудын 2017 оны санхүүгийн нэгтгэсэн тайлан, төсвийн гүйцэтгэлд хийсэн аудитаар нийтдээ 70.3 тэрбум төгрөгийн алдаа зөрчил илрүүлснээс 64 тэрбум 674.8 сая төгрөгийн алдааг санхүүгийн тайлангийн явцад залруулж, 90.3 сая төгрөгийн зөрчлийг буруутай этгээдээр нөхөн төлүүлэхээр 19 төлбөрийн акт тогтоож, 3 тэрбум 568 сая төгрөгийн алдаа зөрчлийг дахин гаргуулахгүй байх талаар холбогдох албан тушаалтан нийтдээ 108 зөвлөмж хүргүүлсэн байна. Анхаарал хандуулсанд баярлалаа. 
О.Содбилэг: Баярлалаа. Ингээд хэлэлцэж байгаа асуудалтай холбогдуулан ажлын хэсгээс асуулт асууж, хариулт авъя. Асуулт асуух Их Хурлын гишүүд нэрээ өгнө үү. Б.Бат-Эрдэнэ гишүүнээр тасалъя. Лүндээжанцан гишүүн.

Д.Лүндээжанцан: Тэгэхээр 2017 оны төсвийн гүйцэтгэлийг ярьж байна, энэ манай аюулгүй байдлын салбарын хэдэн байгууллага байгаа юм л даа. Төсвийн байгууллага учиргүй их мөнгөтэй тансаглаад ч байдаг юм уу, мөнгөөр туйлаад байхаар боломж угаасаа хомс. Манай заримдаа сая АСЕМ гээд яригдсан түүгээр нэлээн туйлсан юм шиг мэдээнүүд их гарсан. Тэр бол 2016 оных юм. 2017 оны хувьд аудитын байгууллага бусад газруудаас мэдээж хэрэг бага сага зөрчил тэгээд тэрийгээ төлж барагдуулах, хариуцлага тооцох юмнууд гарсан байна. Харин манай байгууллагууд гайгүй хяналт шалгалт, хэмнэлт, дэг журамтай ажиллажээ гэж үзэж байгаа юм. Ерөөсөө батлан хамгаалах салбар, хилийн цэрэг Хууль зүйн хороон дээр байгаа байх. Энэ онцгой байдал, гадаад харилцаа гээд хуруу хумсаа хуйхлаад хойд хормойгоороо урд хормойгоо нөхдөг ийм л явж ирсэн газрууд л даа. Гэхдээ төрийн энэ аюулгүй байдал, гадаад харилцааны салбарын алтан аргамж улс орны батлан хамгаалах бодлогыг гал алдуулахгүй авч яваа гэж ингэж бодож байгаа юм.
Онцгой байдлын төсөв дээр өнгөрсөн жилүүдэд ярьж байхад техник хэрэгсэл, аврах техник хэрэгсэл, хувцас хунарын асуудал маш хүчтэй яригдсан. Харамсалтай нь манай төсвийн бололцооноос болоод тэр хэмжээнд хүрч чадахгүй байгаа. 2019 оны төсөв дээр нэлээн юм яригдах байх. 2018 оны төсөв ч гэсэн мөн энэ хэмжээндээ явж байна. Би ажиглаж байхад ялангуяа онцгой байдлынхан байгалийн гамшиг тохиолддог тооцоолоогүй зүйлүүд их гарч ирдэг ийм зүйл маш их гарах юм. 
Гадаад харилцааныхан гадаад орон зай тэлж байгаа энэ үед монголчууд байдаггүй газар нутаг ч гэж алга, тэгээд Москвад би очоод Оросын Ерөнхийлөгчийн сонгуулиар яваад манай иргэдийн байрлаж байгаа байр гээд Европоос дамжиж ирж байгаа орон гэргүй бичиг баримтгүй болчихсон ядарсан зүдэрсэн ийм хүмүүс маш их байгаа юм. Манай дипломат төлөөлөгчдийн газрууд их өрөвдөлтэй байдалд байгаа юм л даа яг ний нуугүй хэлэхэд бол. Тэгэхдээ улс орны маань нөхцөл байдал ийм ойлгож байгаа. Цаашдаа улс орны эдийн засгийн хүчин чадал дээшлээд ирэхээр гайгүй болох байх гэж ингэж бодож байна. 

Надад ганцхан асуулт байна. Батлан хамгаалахын сайдын багцын 15 тэрбум 814.1 сая төгрөгийн хэмнэлттэй ажилласан гэж байгаа юм. Тэгээд хэмнэлттэй ажиллаж болдог юм байна л даа. Тэгэхээр 2017 онд ажилласан Б.Бат-Эрдэнэ сайд сууж байна, мөн Н.Энхболд сайд сууж байна. Юун дээр хэмнэлт гаргав гэдгийг хэмнэвэл сайн, яг төрийнхөө салбарынхаа өмнө тавигдсан чиг үүргээ биелүүлэхэд энэ хэмнэлт чинь нөлөө үзүүлэв үү, өөр хүчин зүйл байв уу гэсэн ийм асуулт байна. 
О.Содбилэг: Энхболд сайд хариулчих уу? 
Н.Энхболд: Баярлалаа, дараа нь Дуламдорж сайд хариулаарай. Батлан хамгаалахын яам дээр гарч байгаа тэр мөнгийг би хэмнэлт гэж харахгүй байгаа юм. Юун хэмнэх байтугай Батлан хамгаалах яам үйл ажиллагаагаа тайван цагийн орон тоогоороо явуулах хэмжээнд хүртэл цэргийн тоог бүрэлдүүлж чадахгүй байж байгаа юм. Зарим тохиолдолд улсын төсвөөс санхүүжих ёстой зарим арга хэмжээнүүдийг яах аргагүй шаардлага гараад л Зэвсэгт хүчний хөгжлийн сан гэж Засгийн газрын тусгай сангуудын нэг бий. Тэндээс санхүүжүүлж хүртэл явж байгаа. Тэгэхээр ийм тохиолдолд манайд хэмнээд байх юм байхгүй, тодорхой ажил үйлчилгээ хийх төсөв төслүүд дээр тэр үнээ цэргийн байгууллагын хүчээр сахилга хариуцлагатай зохион байгуулалттай цаг бага алдаж хийснийхээ хүчинд зарим төсөвт ажлуудыг дээд хэмжээнд нь хүргэлгүйгээр тэр дотроо багтааж бага хэмжээний юм түүнээсээ хэмнэсэн энэ юмнуудаа нийлүүлж төсвийн хэмнэлт гэж ярьж байгаа байх. Энэ зардлууд бусад газрууд дээр жишээ нь хувийн бизнесийн байгууллагууд дээр угаасаа ерөнхийдөө тэд нарын зохион байгуулалт бусад юмтай нь холбогдоод гарах ёстой зардлууд гэж бодож байгаа юм. Дахиад хэлэхэд энэ бас илүү сахилгатай хариуцлагатай цаг хэмнэж гэдэг юм уу, цаг ашиглаж зөв ажилласны магадгүй хувийн байгууллагуудаас илүү сайн ажилласны хүчинд тодорхой нэр бүхий төслүүдээс хэмнэгдсэн мөнгөө нэрлэж байгаа болов уу гэж бодож байна. Ийм л юм байх ёстой, өөр тэнд хэмнээд сүртэй болоод байх юм байхгүй л дээ. Дуламдорж сайд нэмээд хариулчих уу. 
О.Содбилэг: Дуламдорж сайд ажлын хэсгийн 3 дугаар микрофон.  
Т.Дуламдорж: Н.Энхболд сайдын асуулт дээр нэмж тоон дээр Лүндээжанцан гишүүнд тодруулга өгье. 2017 онд 15.8 тэрбумын хэмнэлт гарч байгаа юм. Энэ хэмнэлт гэдэг ойлголт биш л дээ. 9.4 тэрбум төгрөг нь энхийг дэмжих ажиллагааны НҮБ-ын орлого маань он дамнахтай удааширч орж ирсэн учраас ингэж хураагдаж дараа оныхоо төлөвлөлтөд орж явагдсан 9.4 тэрбум төгрөг, 5.6 төгрөг маань бид ОХУ-тай цэрэг техникийн хамтын ажиллагааны харилцаа тогтоогоод ажиллаж байгаа. Энэ хүрээндээ ПИ-18 гээд радиоликацерийн станц авахаар төлөвлөөд ажиллаж байсан боловч ОХУ-аас Алмаз антенн гэж компанитай гэрээ асуудал яригдаад Алмаз антенн нь өөрөө олон улсын хоригт орсон учраас энэ мөнгө 5.6 тэрбум төгрөг шилжээгүй дараа ондоо хөгжлийн сангийн төлөвлөлтөд ороод ингээд 15.8 тэрбум төгрөг маань манай салбарын хэмжээнд хэмнэлттэй юм шиг ингэж харагдаж байгаа юм гэдгийг тодотгож хариулах гэсэн юм дууслаа. 
О.Содбилэг: Баярлалаа. Дараагийн гишүүн Б.Энх-Амгалан асуулт асууя.
Б.Энх-Амгалан: Гадаад харилцааны жаахан зардал, батлан хамгаалахын жаахан зардал, онцгой байдлын жаахан зардал хүрдэггүй юм. Энэ жилийн төсөв дээр нөгөө Москвагийн элчин сайдын яам, Женев билүү хэд хэдэн газар суурь нь суулт өгчихсөн, хана нь хагарчихсан нурчих гээд байгаа их засварын зардал тавьсан уу, тавиагүй юу. Баахан машин актад гарсан гээд ноднин орж ирж байсан тэгээд тэрийг нь авч өгсөн үү, өгөөгүй юу. Хоёрдугаарт, Батлан хамгаалах яам чинь баахан сурч байгаа оюутан сонсогчдынхоо цалин мөнгийг нь танаад л энд байгаа гэр бүлд нь өгөхгүй барихгүй гээд ноднин бөөн юм болоод байсан тэрийгээ өгсөн үү, өгөөгүй юу. Монгол төр оюутнуудаа явуулж сургаад тушаал өгч явуулаад чи сурч ир гэж хэлээд тэгээд энд цалинг нь хасах юм бид нар яриад сууж байсан шүү дээ. Тэр болсон уу, болоогүй юу. Нөгөө та нар АНУ-аас аваад байсан оков ухдаг билүү, теринг камп барьдаг ч билүү нөгөө мундаг өндөр үнэтэй тоног төхөөрөмжүүдийг Төрийн орон сууцны корпорацид өгсөн үү, өөр дээрээ байлгаад зардал дээр чинь яваад байна уу, тэр юу болж байна вэ?
Онцгой байдал дээр хэдэн крематор, гал унтраадаг нисдэг тэрэг авъя тэгээд онцгой ажиллагааны үед шаардлагатай К4512 гээд камазууд авъя гээд яриад байсан тэр төсөвт нь суусан юм уу, суугаагүй юм уу? Одоо баахан ой хээрийн түймэр болоод ингэхээр бид нар унтрааж чаддаггүй. Тэгээд бүгдээрээ нийгмээрээ хөдлөөд хэдэн жийп барьсан хүмүүс тэгээд очоод хүрз жоотуу бариад мундаг түймэр унтраасан юм шиг болдог. Энэ ой хээрийн түймрээ унтраадаг асуудал дээр жаахан анхаарал тавихгүй бол наад Минжийн хангайн мод дуусах гэж байна лээ шүү. Манайх модны нөөц цөөхөнтэй. 
Би нэмээд хоёр юм асууя. АСЕМ-тай холбоотой баахан зардал гарсан аудитынхан. Нэг хөшөөг 600 хэдэн сая төгрөгөөр зөөдөг, баахан Nissan машины жийпнүүд авсан тэр нь хаачсан бэ? Баахан house барьсан тэр нь хаачсан юм бэ? Энд тэндээс баахан хандив тусламж аваад түүний зарцуулалт юу болсон бэ, хариуцлага АСЕМ-ынхантай тооцох юм уу, тооцохгүй юм уу? Үнэхээр замбараагүй шууд гүйцэтгэлээр явсан өчнөөн олон юмнууд байгаа юм. 

Хоёр дахь асуудал шинэ нисэх буудлын асуудал байна. 247 сая доллараар түлхүүр хүлээлгэж өгөх нөхцөлөөр барихаар Японы талын компани ТЭЗҮ, ажлын зургийг нь хийгээд өгчихсөн. Тэгсэн дотроос нь төсвийг нь сугалж авч төсөв нэмсээр байгаад наадах чинь 700 сая боллоо. Үүн дээр аудит орж тэр хүмүүстэй нь хариуцлага тооцохгүй юм уу? Одоо наадахыг чинь эргүүлээд менежментийнх нь хувийг 30, 40 жилээр өгнө гээ юм яриад сууж байна шүү дээ. Энэ чинь Монгол Улс олон улсынхаа нисэх онгоцныхоо буудлыг гадныханд өгөөд сууж байх юм уу, эсвэл цаашдаа өр нь улам нэмэгдээд яваад байх юм уу? 
Гурав дахь асуудал Тавантолгой, Оюу толгойтой холбоотой усны нөөцийн аудит та нар хийхгүй юм уу? Гүний ус ашиглаад дууслаа шүү дээ, наад говь чинь амьдралгүй боллоо шүү дээ. Одоо Балгасын улаан нуур, Загийн усны шугуй хоолойн гүний усыг ашиглана гээд сууж байна шүү дээ. 90 хувь буцааж хэрэглэдэг хуурай технологи гарчихсан юм бол яагаад худгаа нэмээд байгаа юм бэ, яагаад гүний усны түвшин доошлоод байгаа юм бэ, яагаад хуурайшилт үүсээд бороо ордог тэнгэрээс чинь шороо ороод байгаа юм бэ, үүн дээр жаахан анхаарал тавихгүй юм уу? Үүн рүү орохгүй юм уу? Ийм хариуцлагагүй сахилга батгүй явсан юмаа шийдэхгүй юм уу? Гэр хорооллын дахин төлөвлөлтөөс олон иргэн хохирсон. 500 гаруй ирсэн хохирсон шүү. Тэр хүмүүсийн асуудлыг хохироосон хүмүүстэй нь хариуцлага тооцохгүй юм уу, шалгаж үзэхгүй юм уу? Үүнийг хэлээч. 
О.Содбилэг: Эхлээд хэн хариулах уу? Ажлын хэсэг Дуламдорж дэд сайд 3 дугаар микрофон. 
Т.Дуламдорж: Б.Энх-Амгалан гишүүний асуултад хариулъя. Бид гадаадад сурч байгаа сурагчдынхаа зардлыг өгүүлэх тал дээр Байнгын хороон дээр олон шат дээр ярьж төсөв дээр Сангийн яаманд хамгаалах гэж ярьсан. 2016 оноос өмнө бид цалингийн зардал, ахуйн зардлыг нь 100 хувь өгдөг байсан. Эдийн засгийн хямрал гээд Байнгын хороон дээр ярьж байсан учраас гишүү маань сайн мэдэж байгаа. Тэгээд 2017 онд нийт 510 гадаадад сурч байгаа төгсөгчдийнхөө цалингийн 50 хувийг нь бид өгч байгаа юм. ОХУ-д сурч байгаа 370 гаруй сурагчдынхаа ахуйн болон байрны зардлыг нь 100 хувь өгч байгаа. Улсын төсөв дээр цалингийн зардал нь 50 хувиараа тусаад явж байгаа. Хоёрдугаар асуудал дээр UBN гээд барилгын хийцийн үйлдвэр байгаа энэ анх Монгол Улсын Ерөнхий сайд Сайханбилэг АНУ-д айлчлаад анх процесс нь эхэлсэн. Одоо үндсэндээ энэ жил орох юм бол 4-5 жил болж байгаа. Энэ орж ирэхдээ Барилга, хот байгуулалтын яамны төрийн орон сууц корпорацийн шугамаар орж ирсэн. Ашиглагдах явц нь батлан хамгаалах салбарт хэрэгтэй гээд Батлан хамгаалахын сайд Б.Бат-Эрдэнэ сайд Н.Энхболд сайдаас манайх ганцхан Барилга, хот байгуулалтын яамнаас балансаас баланст авна гэсэн ийм Барилга, хот байгуулалтын сайдад асуудлаа тавьж ингээд Засгийн газраар хоёр ч удаагийн тогтоол гарсан байдаг. Энэ тогтоол маань улсын төсөвт тусгаж хэрэгжүүл гэж шийдвэр гарсан. 2017 онд төсвийн тодотгол дээр яригдаж байсан боловч Аюулгүй байдал, гадаад бодлогын байнгын хорооны хэлэлцэх үеэр хасагдсан 25 тэрбум төгрөг. Энэ шийдэгдээгүй учраас манай руу балансаас баланст ирэх асуудал хойшилсон. Одоо нэг жилийн хугацаатай гаалийн түр горимоор гаргаад манайх жилийн хугацаанд асуудлаа шийднэ гээд 010 дугаар анги дээрээ хүлээж авч 7 контейнерийг хадгалалтын байдалтай хүлээж авч байгаа. Одоо тэгээд хугацаа дууссан учраас бид Төрийн орон сууц корпораци бас хүлээлгэж өгөх ажил явагдана. Тэгэхдээ үүн дээр Барилга, хот байгуулалтын дэд сайд, Сангийн дэд сайд, Батлан хамгаалахын дэд сайд нарын түвшинд улсын төсөвт тусгах талаар бид нэлээн ярилцсан. Төсөвт тусаад асуудал нь шийдэгдэх юм бол манайх балансаас авах юм бол ашиглах бүрэн бололцоотой гэсэн ийм асуудал яригдаж байгаа хариулж дууслаа. 
О.Содбилэг: Үндэсний аудит 2 дугаар микрофон. 
С.Бүрэнбат: Б.Энх-Амгалан гишүүний асуултад хариулъя. Нэгдүгээрт, АСЕМ-тай холбоотой 390 тэрбум төгрөг үр дүнгүй хяналтгүй зарцуулсан тухай аудитын дүгнэлт гарч дэлгэрэнгүй танилцуулсан байгаа. Энэ аудитын гарсан дүгнэлттэй холбоотой асуудлаар Үндэсний аудитын газар ажиллаж одоогийн байдлаар Экспорт, импорт банкаар дамжиж авсан автобус, Тэнгэрийн өрх хөшөө, Хөгжлийн банкны зээл, нийслэлийн болон АСЕМ дээр худалдан авалт тендер зарлагыг шууд хийсэн, шууд гэрээ эдгээр зүйл нийтдээ 210 гаруй тэрбум төгрөг дээр 17 албан тушаалтай холбогдуулан манай байгууллагаас хуулийн байгууллагад шилжүүлээд байна.
Хоёрдугаар асуудал бол шинэ нисэх буудал Хөшигийн хөндийн асуудал мэдээж манай хийдэг аудитыг Улсын Их Хурлын Төсвийн байнгын хорооноос сэдэв баталж зардал шийдэж хийдэг. Ер нь гишүүний ярьж байгаа Хөшигийн хөндий, Оюу толгой ялангуяа гүний усыг үйлдвэрлэлд хэрэглэж байгаа асуудлаар аудит хийх тухай асуудал яригдаж эхэлсэн. Саяхан удирдлагын зөвлөлийн шуурхай хурал дээр шинэ нисэх онгоцны буудал буюу Хөшигийн хөндийн буудлын зардал нэмэгдсэн асуудлаар аудит хийх бэлтгэл судалгааны ажлын асуудал бол Их Хурлын шийдвэр хүлээхгүйгээр бэлтгэл ажлууд хийгдэж байна. Хариулж дууслаа баярлалаа. 
О.Содбилэг: Онцгой байдал хариулах уу? Ариунбуян дарга 3 дугаар микрофон.
Г.Ариунбуян: Б.Энх-Амгалан гишүүний асуултад хариулъя. Онцгой байдлын байгууллагын техник тоног төхөөрөмжийг сайжруулах, гамшигтай тэмцэх үндэсний чадавхыг бэхжүүлэх чиглэлээр Улсын Их Хурал Засгийн газраас шат дараатай арга хэмжээ авч байгаа. 2018 оны хувьд улс орны эдийн засгийн нөхцөл байдлаас хамаараад онцгой байдлын байгууллагад техник тоног төхөөрөмж чиглэлээр нэг ч удаа төсөв зардал батлаагүй. 2019 оны төсөвт бид яг эрэн хайх аврах ажиллагааны чиглэлээр техник тоног төхөөрөмжийн төслөө бэлдсэн. Ингээд танилцуулна. Дээр нь нисдэг тэрэг К32 нөгөө талаасаа манай үйл ажиллагаанд хэрэг болохуйц нисдэг тэрэгний судалгаа хийгээд одоо Францын Засгийн газартай нисдэг тэрэгний төсөл боловсруулж хэрэгжүүлэхээр бол хамтарч ажиллаж байгаа ийм байдалтай байна, хариулж дууслаа.
О.Содбилэг: Цогтбаатар сайд гадаадад байгаа дипломат төлөөлөгчийн байгууллагуудын байрны асуудал асууж байсан. 
Д.Цогтбаатар: Энэ асуудлыг Б.Энх-Амгалан гишүүн мартахгүй сөхөөд ярьж байгаад би талархмаар байна. Яагаад вэ гэхээр үнэхээр манай гадаадад байгаа үл хөдлөх хөрөнгийн асуудлууд бүгдээрээ асуудалтай байгаа. Тэгээд энэ жил ноднин би төсөв оруулж ирэхэд энэ асуудлыг ялангуяа элчин сайдын яамдын үл хөдлөх хөрөнгийг засварлах төсвийн мөнгийг оруулж ирсэн. Тэгэхдээ үүн дээр тухайн үедээ намайг сайд болоход төсөв батлагдсан байсан. Тийм учраас үүнийг ямар нэгэн байдлаар төсөвт дээр аливаа шинэтгэл өөрчлөлт оруулах боломж байгаагүй. 2016 оны төсвийг батлагдахад энэ асуудал орж ирээд би сайд байгаагүй ч гэсэн энэ асуудлыг зүтгүүлээд явуулах гэж үзсэн. Тэгэхэд бүгдийг нь тэр үед хэмнэлтийн горимоор явж байсан учраас иймэрхүү оруулж ирсэн бүх асуудлуудыг Төсвийн байнгын хороон дээр дэмжилгүй буцааж байсан. Тэгээд өнөөдөртөө энэ асуудлууд жишээлбэл, Москва дээр зөвхөн подвалыг хэсгийг засах хэмжээний мөнгө өгөгдсөн. Тэр хэмжээнийхээ ажлыг хийгээд байж байгаа. Цаашаа хийх ажлууд бол маш их байгаа. Дараа жилийн төсөвт бид нар оруулж ирээд тусгана гээд явж байгаа. 
О.Содбилэг: Тодруулъя Б.Энх-Амгалан гишүүний микрофон 1 минут. 
Б.Энх-Амгалан: Цогтоо сайдтай санал нэг байна. Гадаадын дипломатын төлөөлөгчийн газруудын байрыг яаралтай засахгүй бол маш ашигтай байрлалд хотын төвд байж байгаа машин тэгээд ашиглалтын шаардлага хангахгүй гээд тухайн улсын мэргэжлийн хяналтын дүгнэлт гараад ийм болчих юм бол хэцүү болох юм байна лээ шүү. Тэгэхээр үүнийг яаралтай шийдэх ёстой байх. Энэ гадаадад сурч байгаа сонсогчдын офицер ахлагч нарын мөнгийг уг нь 9 сард 100 хувь өгнө гэж хэлж байж тухайн үед Байнгын хорооны дарга Энхбаяр байсан шийдвэр гаргуулж байсан Дуламдорж сайдаа. Тийм учраас одоо 50 хувь биш 100 хувь болгуулах ёстой. Бид нарт намар гэхэд наадахыг чинь 100 хувь болгоно, одоо жаахан сэхээ авъя гэж хэлж байгаад шийдвэр гаргаж байсан протокол нь байгаа та үзээрэй. Тэгээд хэдэн офицер ахлагч нарынхаа мөнгийг нь өгөхгүй бол энэ чинь төрийн тушаал даалгавар авч явж байгаа хүмүүс шүү дээ. 
О.Содбилэг: Батлан хамгаалах яамнаас санал дээрээ хэлчих үү. Б.Бат-Эрдэнэ гишүүн.
Б.Бат-Эрдэнэ: Баярлалаа. Манай Байнгын хорооны харьяа төсөвтэй байгууллагууд 3 яам байна уу, 2 яам байна уу. Энэ бол тогтсон төсөв зардал нь төдийлөн ихгүй ойлгомжтой ийм л байгууллагууд байдаг л даа. Тэгээд миний асуух юм бол ерөнхийдөө нийтлэгээрээ манай энэ харьяа байгууллагуудын цалин хангамжийн хувьд ямархуу байгаа юм бэ нэг жишиг байна уу? Би удаа дараа хэлж байгаа өнөөдөр төрийн алба хийж байгаа хүмүүсийн санаа сэтгэлийн байдал, тэгш шударга ёсны зарчим талаасаа алдагдаад байгаа юм бол нэг салбарын хууль орж ирэхээр зэрэг тухайн салбарын цалин, нийгмийн хангаж баталгаатай холбоотой юмыг адил биш ялгамжтай тогтоогоод байдаг. Үүнтэй холбоотой асуудал гарч ирээд байгаа шүү дээ. 
Хоёрдугаарт, харьцангуй энэ яам манай энэ салбаруудын албан хаагчид мэргэшсэн хүмүүс байгаа гэж ойлгож байгаа юм. Би Батлан хамгаалахын сайдаар очоод тэнд нэг ч хүн халж сольсон юм байхгүй, байгаа хүмүүстэй нь хамтраад ажилласан. Тэгээд ажиллаж байгаа хүмүүс яагаад ажилдаа алдаа дутагдал гаргадаг юм бэ, аудитын дүгнэлтэд зөрчил дутагдал гарсан тухай асуудал ярьж байна шүү дээ. ийм хүмүүс өчнөөн олон жил ажиллаад ингээд илэрхий алдаа дутагдал гаргаад байвал тэр хүмүүстэй хариуцлага тооцох хэрэгтэй шүү дээ. Ерөнхийдөө манай төрд явж ирсэн нэг зүйл бол заавал шалгалт хийж байгаа. Нэг шүүмжлэлтэй ийм л юм олж бичих ёстой гэсэн тийм байдлаар ханддаг. Тийм учраас аудитын байгууллага бусад шалгалт хийж байгаа ажлын хэсгүүд албад анхаарах хэрэгтэй болов уу гэж би ингэж бодож байгаа юм. Түрүүн хэлсэн төсөв зардал батлан хамгаалахын зардал үнэхээр инээдтэй юм байна лээ л дээ. Ингэж улс орныхоо аюулгүй байдлыг хангах чиг үүрэгтэй ийм салбараа энэ хэмжээнд авч үздэг улс орон гэж дэлхий ертөнц дээр алга байна шүү дээ. 
Тайван цагийнх нь орон тоог түрүүн сайд хэлсэн, цалин хангамжтай холбоотой юмыг нь бид бүгдээрээ мэдэж байгаа. Б.Энх-Амгалан гишүүн сая эцсийн дүндээ офицер ахлагч нарын, суралцагчдын мөнгө хөрөнгөтэй холбоотой юмыг чинь Сангийн яам хасаад байгаа шүү дээ. Сангийн яамтай чинь бид хэчнээн удаан байлдаан хийсэн. Тэгээд үр дүн байхгүй, ноднин төсвөө батлуулж авахын тулд бид нар тохиролцлоо шүү гээд протоколд тэмдэглэж үлдээгээд тэгээд өнөөдөр дахиад 50 хувиараа явж байгаа. Ийм байдлаар ажил асуудалд хандахаар муу байгаа юм. Энд одоо Сангийн яамнаас хүн байна уу? Сангийн яамнаас хүмүүс байвал та бүхэн маань анхаарах хэрэгтэй. Би цаг байгаа учраас АСЕМ, онцгой байдлын нисдэг тэрэг, манайхан чинь ниргэсэн хойно нь хашхирна гэдэг шиг бүх юм болоод өнгөрсөн хойно нь л гэнэт сэрсэн юм шиг асуудалд ханддаг байхгүй юу. Ноднин Шадар сайд бараг 200 хэдэн тэрбум төгрөгийн бэлэн төсөл байгаа үүгээр онцгой байдлын гамшиг ослын үед ажиллах энэ чадавхыг бэхжүүлэхэд төсөл хийсэн байгаа бэлэн үүнийг хийнэ гэсэн. Өнөөдрийн төсөвт тусгагдсан юм байна уу? 2019 оны төсвийн хүрээний мэдэгдэл та бүхэн маань тусгаж байгаа, хөөцөлдөж байгаа ажил байна уу гэх мэтээр ийм юмнууд байгаа шүү дээ. Түрүүн ярьсан учраас үүн дээр ярих юм алга байна. Тэгээд би түрүүн Их Хурал дээр ч хэлсэн Сангийн яамныхан анхаарах хэрэгтэй. Энэ жилийн хувьд 2017, 2018 онд эдийн засагт тодорхой хэмжээний өсөлт гарч байгаа учраас төсвийн орлого нэмэгдэж байгаа давж биелж байгаа учраас төсвийн зарлага талдаа нийгмийн хамгааллынхаа талд нийгмийн эмзэг бүлэг рүүгээ хандсан 1 минутаа нэмж авъя даа. 
О.Содбилэг: Б.Бат-Эрдэнэ гишүүнд 1 минут.
Б.Бат-Эрдэнэ: Нийгмийн арга хамгаалалт, халамж шаардаж байгаа энэ хэсэг рүүгээ анхаарах хэрэгтэй байна. Одоо би удаа дараа хэлж байгаа манай гадаад сууж байгаа дипломат төлөөлөгчдийн газрын албан хаагчид дипломатууд бол өөрийнхөө орны иргэддээ сэтгэл гаргаж төрийн үйлчилгээг хүргэж чадаж байна уу, үгүй юу. Энэ чинь асуултын тэмдэгтэй ажил шүү дээ. Гэтэл нийгмийн эмзэг хэсэг рүүгээ анхаарал хандуулах ёстой ямар ч төрийн алба нийгмийн доод түвшинд хүрчихсэн байгаа ажилгүй орлогогүй архины хамааралтай ийм хүмүүсээ ажиллана гэж хэцүү шүү дээ. Тийм учраас төрийн зарим чиг үүргийг төрийн бус байгууллагуудаар гүйцэтгүүлэх энэ чиглэлийнхээ дагуу 70 их гарчихсан эмэгтэй жишээлбэл 1400 миний түрүүний хэлдэг хүмүүстэй ажиллаж байна шүү дээ. Тэгэхээр зэрэг.
О.Содбилэг: Ажлын хэсэг хариулах уу? Сангийн яамнаас хэн байна вэ? Ажлын хэсгийн микрофон дээр очоод ярьчих уу нэрээ хэлээд танилцуулаад 3 дугаар микрофон.
С.Наранцогт: Сангийн яамны Төрийн нарийн бичгийн дарга Наранцогт. Б.Бат-Эрдэнэ гишүүний асуултад хариулъя. Оросын оюутнуудын тэтгэлгийн 70 хувиар олгогдож байгаа юм байна, тэгээд зам тээврийн зардал нь суугдсан гэж байна. Ийм мэдээлэлтэй байна. Энэ жилийн төсвийн хязгаар батлагдсан. Төсвийн хязгаарын хувьд төсвийн ерөнхийлөн захирагчдын саналын дагуу саналыг нь нэгтгээд төсөв дээрээ суулгахаар төлөвлөгдөж байгаа. Яг төсөв батлагдах үеэр бид нар нарийвчлан зардал бүрээр ярилцаад шийдээд явна гэсэн ийм хариултыг өгье.
О.Содбилэг: Гишүүд асуулт асууж дууслаа. Би бас хэдэн асуулт асууж тодруулмаар байна. 2017 оны гүйцэтгэлийг тулгаж Их Хуралд оруулж ирж гишүүдэд танилцах боломж гарахгүй байна л даа. Тэгэхээр төсвийн гүйцэтгэл нь Сангийн яам дээр хэзээ гардаг юм бэ 2017 оных? Тэгээд аудит дээр очдог байх, тэгээд аудит нь үзэж шалгаад хэр хугацаа ороод тэгээд бидэнд ирж байна вэ? Яагаад вэ гэхээр ингээд тулгаж орохоор Улсын Их Хурлын гишүүд тэр олон зүйл заалтаас аль нь хэрэгжсэн, аль нь төсөв нь зөв явж байна вэ гэдэг тийм сайн мэдээлэл байхгүй байгаад байна л даа нэгдүгээрт. Энэ нь яагаад хэрэгтэй юм бэ гэхээр бид нар 2019 оныхоо төсвийг батлахад юун дээрээ анхаарах ёстой юм бэ, юу нь зөв хийсэн юм бэ, юу нь гүйцэтгэл нь зөв буруу байсан юм бэ гэдгийг нь сайн ойлголттой болмоор байна л даа нэгдүгээрт. Хоёрдугаарт манай Байнгын хорооны харьяа байгууллагуудын төсвийн гүйцэтгэлийг харж байхад зарим нь зарлагыг нь харж байна л даа төлөвлөснөөсөө 93 хувь гэдэг юм уу, 94 хувь гээд байж байх юм. Миний санаж байгаагаар сая манай Б.Энх-Амгалан гишүүн хэлж байна 2016 онд энэ Их Хурал бүрэлдээд намрын чуулганаар төсөв хэлэлцэж байхад эдийн засгийг эрчимжүүлэх арга хэмжээнүүдийг авч ялангуяа манай харьяа байгууллагуудын төсвийг маш их танасан. Гадаад харилцааны яам байна, Батлан хамгаалах яам байна, онцгой байдал байна. 
Ноднин жилийн 2017 оны намар ч гэсэн төсөв батлах гэж байхад манай Байнгын хороон дээр батлаад ороод ирсэн зүйл Төсвийн байнгын хороон дээр унасан. Тэгэхээр ингэж их танаж сая Батлан хамгаалахын сайд ч гэсэн хэлж байна хаанаа ч хүрэлцэхгүй байгаа ийм төсвийн гүйцэтгэл нь яагаад ингээд зарлага дээрээ 100 хувьдаа хүрдэггүй юм бэ? Уг нь төсөв мөнгө нь хүрэлцэхгүй байгаа энхийн цагийн үйл ажиллагаа төлөвлөснөөрөө хүрэлцэхгүй байна. Дипломат төлөөлөгчийн газрууд маань төсөв мөнгөгүй байна, засварын төсөвгүй байна гэсэн мөртлөө гүйцэтгэл нь яагаад дутуу байдаг юм бэ зарлага тал дээрээ. Тэгэхээр мөнгө нь хангалттай байгаа гэж ойлгогдох гээд байна шүү дээ тиймээ. Үүний шалтгаан нь юу юм бэ гэдэг хоёрдугаар асуулт байна.
Гуравт нь саяын тэр АСЕМ-ын асуудлууд яригдаад байна. Тэр нь 2016 онд АСЕМ-ын хурал болсон санагдаж байна. 2017 оны гүйцэтгэлтэй ямар холбоотой болоод аудитын зүгээс энэ асуудлууд яригдаад байна вэ? Эсвэл та бүхэн сая энэ ажлыг шалгаад тайлангийн тайлагнаж байгаа үеэр танилцуулж байна гэж ойлгож болох уу? Сангийн яамнаас эхлээд хариулчих уу? 3 дугаар микрофон Төрийн нарийн. 
С.Наранцогт: Содбилэг гишүүний асуултад хариулъя. Төсвийн гүйцэтгэл 1 сарын санхүүгийн жил дууссанаас эхлээд яг цаглавар дээр Төсвийн хуульд заасны дагуу хугацаатай тасралтгүй явагдаж байгаа. Эхлээд шууд төсвийн захирагчид тайлангаа гаргаад аудит хийлгэдэг. Аудит хийлгэсэн тайлангаа төсвийн ерөнхийлөн захирагч дээрээ нэгтгээд төсвийн ерөнхийлөн захирагчид нь ахиж аудит хийлгээд Засгийн газрын нэгдсэн тайланг Сангийн яам аудит хийгдсэн төсвийн ерөнхийлөгч захирагч дээр нэгтгэж хийдэг юм. Тэгээд хуульд заасан хугацаагаар 5 дугаар сарын 10-нд Сангийн яам Засгийн газрын нэгдсэн тайланг аудитын ерөнхий газарт хүргүүлээд бид нар хуулийн хугацаандаа хүргүүлсэн. Хуульд заасан цаглавраар 6 дугаар сарын 10-нд аудитын ерөнхий газар Их Хуралд өргөн бариад хаврын чуулганаар хэлэлцэнэ гэсэн ийм хуулийн зохицуулалтаар төсвийн гүйцэтгэл хэлэлцэгдээд цаглаврын хувьд хуулийнхаа хугацаагаар процессууд нь яваад ингэж орж ирж хаврын чуулганд хэлэлцэгдэж байгаа юм.
Хэмнэлтийн хувьд түрүүн гол гарсан 15.8 тэрбум төгрөгийн хэмнэлтийг Дуламдорж сайд тайлбарлаж байсан. Төсөв батлагдах процессыг бид нар бүгдээрээ мэдэж байгаа. Сангийн яамны хувьд хязгаарлагдмал нөөц хөрөнгийг хуваарилах, хуваарилах юу байх вэ бид нар төсвийн ерөнхий захирагчид салбарын тулгамдсан бодлогуудыг нэгтгээд боломжит хэмжээгээр Засгийн газар дээр нэгтгээд ингээд ингэж Их Хуралд өргөн барьж хэлэлцүүлж батлагдаж байгаа.
О.Содбилэг: 2 дугаар микрофон.
С.Бүрэнбат: АСЕМ-ын асуудал дурдагдсан нэгдүгээрт Б.Энх-Амгалан гишүүний асуултад дурдагдлаа. Хоёрдугаарт, өнгөрсөн онд хийсэн санхүүгийн тайлан дээр энэ зочид буудлын тавилга болон албан тасалгааны тавилгын төлбөр 510 сая төгрөгийн авлага барагдуулаагүй байсан учир АСЕМ-ыг дурдсан юм. 
О.Содбилэг: Би бас асуусан л даа, энэ гүйцэтгэл нь 01 дүгээр сарын 01-ээрээ гарчихдаг юм байна ингээд цаглавар хуулиараа явж байгаа юм байна. Тэгэхдээ сая материал үзэж байхад 6 дугаар сарын 18-нд Их Хуралд ирсэн байна л даа. Тэгэхээр 10 гэхэд ирэх ёстой гэж байна тиймээ? Тэгэхээр 18-нд яагаад ирсэн юм бэ? Үүнийг хариулах хүн байна уу? 1 дүгээр микрофон. Ажлын бүтэн 7 хоног байна шүү дээ. 
Ц.Наранчимэг: Үндэсний аудитын газрын Санхүүгийн аудитын газрын захирал Наранчимэг. Содбилэг гишүүний асуултад хариулъя. Төрийн аудитын байгууллага Төсвийн тухай хуулийн 54.18 54.2-т заасан хугацаанд Засгийн газрын санхүүгийн нэгтгэсэн тайланг Үндэсний аудитын газарт хүргүүлдэг. Энэ хугацаа маань 5 дугаар сарын 10 байгаа. Үндэсний аудитын газар төрийн аудитын байгууллага ажлын 20 хоногийн хугацаанд аудит хийж, 6 дугаар сарын 10-ны дотор Улсын Их Хуралд хүргүүлэх ийм Төсвийн тухай хуулийн 8.9 дэх заалтын дагуу Улсын Их Хуралд хүргүүлдэг. Улсын Их Хурал 6 дугаар сарын 10-нд хүргүүлээд ажлын 7 хоногт Засгийн газар аудитын дүгнэлтийг аваад Засгийн газар тайлангаа бас Улсын Их Хуралд хүргүүлэх үүрэгтэй учраас 6 дугаар сарын 18-нд Улсын Их Хурал Засгийн газар аудитын дүгнэлтийн хамт тайлангаа өргөн барьж байгаа юм. Тэгэхээр энэ бас Төсвийн тухай хууль болон Төрийн аудитын тухай хуулийн цаглаврын хугацаанд хийгдэж байгаа ийм ажлууд байгаа. Хугацаа богино байгаа учраас хаврын чуулганаар хэлэлцэх Төсвийн тухай хуультай байгаа. 
О.Содбилэг: Баярлалаа. Тэгвэл асуулт асууж дууслаа. Хэлэлцэж байгаа асуудалтай холбогдуулан үг хэлэх Их Хурлын гишүүд байвал нэрээ өгье. Н.Энхболд гишүүнээр тасалъя. Б.Энх-Амгалан гишүүний микрофон өгье. 
Б.Энх-Амгалан: Би Сангийн яамныханд нэг юм хэлэх гээд байна л даа. Та нар Монгол Улсын төрд тангараг өргөчихсөн цол мөрдэс зүүгээд явж байгаа хүмүүсийн хил дээр буу бариад зогсож байгаа, 4 улирлын хатуу хүтүүд ингээд Монгол Улсын төлөө зүтгэе гээд команд аваад зогсож байгаа хүмүүсийн цалин мөнгийг нь битгий хасаач. Тушаалаар яваа тэд нар чинь өөрсдөө сураагүй юм шүү дээ тушаалаар яваад чи эх орны төлөө сураад ир гээд явуулсан хүмүүсийн цалинг та нар ноднингийн протоколыг харж үзээрэй. Намар гэхэд 100 хувь болгоно гэсэн протокол байгаа шүү. Үүнийг 100 хувь болгооч дээ. Ар гэр нь түүгээр нь амьдардаг юм шүү дээ. 13 дахь сарын цалин, 36 дахь сарынх нь нэмэгдэл, говийн нэмэгдэл, хилийн нэмэгдлийг нь өгөөрэй. Тэгэхгүй бол наад хил дээр чинь зогсох эр цэрэг олдохгүй шүү. Түүнийхээ төлөө тэр хүмүүс чинь амьдардаг юм. Тэгэхээр Сангийн яамныхан үүнийг хийж байгаа хүмүүсийн асуудал дээр онцгой анхаараарай гэж би нэгдүгээрт хэлмээр байна. 
Хоёрдугаарт, агаарын бохирдолтой холбоотой, АСЕМ-тай холбоотой, шинэ нисэхтэй холбоотой, энэ Тавантолгойтой холбоотой, гэр хорооллын дахин төлөвлөлттэй холбоотой аудит ормоор маш их хэмжээний санхүүгийн зөрчил дутагдлууд харагдаад байдаг юм. Тэгэхээр орон нутгийн Тавантолгой чинь улсынхаа Тавантолгойтой аваа өгөө зөндөө юм байдаг юм байна лээ. Энэ аудитыг та нар яаралтай хийж гаргах ёстой. Тэгж хийхгүй бол энэ болохгүй юм байна лээ. Аудитынхаа хуулийг өөрчил. Тэгэхгүй бол компанийн ТУЗ-ууд чинь өөрсдөө аудитаа сонгоод тэр сонгосон аудит нь давхиж орж тэд нарт таарсан аудит хийж өгөөд тэгээд тэр аудитынх нь үнэ нь хэчнээн зуун сая ч гэнэ үү, ийм нөхцөл байдлууд бий. Тийм учраас Монгол Улс эзэнтэй, төртэй, төр нь хяналттай байдаг юм бол та нар хэрэгжүүлэх үүргийг зохион байгуулж өгөөч гэж хүсэх гээд байгаа юм. 
Бас нэг зүйл байна л даа. хувьчлах гэж байгаа объектууд дээр аудит орооч. 50 тэрбум төгрөгийн ашигтай ажилласан гээд хувьчилна гээд жагсаалтад ороод яваад байх юм. Хэрвээ ашигтай ажилласан юм бол яахаараа хувьчилдаг юм бэ? Ийм нөхцөл байдлууд байгаа учраас та нар үүн дээр жаахан анхаараад энэ ажлууд дээр сая АСЕМ дээр юм гаргаж ирдэг шигээ гаргаж ирээд тэр МИАТ дээр гаргаж ирдэг шигээ гаргаж ирээд та нарын ажлын үр дүнгээс тодорхой хэмжээгээр нийгэмд энэ улсад зөв ойлголт ирж байгаа. Төрийн аудитын байгууллага өмнө нь яаж ажилладаг байсныг би мэдэхгүй. Яг шинээр зохион байгуулагдсан аудитын газрынхан цөөхөн бүтцээр шаргуу ажиллаж олон зүйлийг гаргаж байгаа. Бүх аудитынхаа дүнг Байнгын хороодоор хэлэлцүүлээрэй. Тэгээд идсэн уусан, санхүүгийн сахилга бат зөрчсөн, төрийн хөрөнгөд шуналын нүд, хулгайн гараа сунгасан хүмүүстээ бид нар хариуцлага тооцъё. Үр хүүхдийн мөнгөнөөс хумслаад байж болохгүй. Энэ төсвийн мөнгөөр гараа угаагаад байж болохгүй. Тийм учраас энэ зүйлүүд дээр та бүхэн онцгой анхаараарай гэж хэлмээр байна. 
Сангийн яамныхан бас нэг зүйлийг анхаараарай. Монгол Улсын нэг хүндийн хамгийн том зүйл бол гадаад харилцаа шүү. Гадна талдаа ямар өнгөтэй байна тэр чигээр нь Монгол Улсыг дүгнэнэ. Тийм учраас гадаадад байгаа төлөөлөгчийн газруудын байр сав, машин унааг нь шийдээд өгчих л дөө, илүү юм нэхэхгүй байгаа шүү дээ. Нураад уначихсан хойно нь яах юм бэ? Шинээр барих юм уу чадахгүй шүү дээ. Одоо нурж унахаас нь өмнө бэхэлгээг нь хийхгүй бол, суурийн хүчитгэл хийхгүй бол болохоо байсан байна лээ шүү анхаараарай, гадагшаа явах болгонд бидэнд хэлдэг юм. Баярлалаа. 
О.Содбилэг: Баярлалаа. Б.Бат-Эрдэнэ гишүүн. 
Б.Бат-Эрдэнэ: Баярлалаа. Би түрүүн цаг багтаагүй учраас үргэлжлүүлээд хэлье. Энэ АСЕМ-тай холбоотой асуудлыг 2012-2016 оны парламентын бүрэн эрхийн хугацаанд хэлэлцэж байхад шүүмжлэлтэй байр суурьтай байсан хүний нэг бол би л дээ. Тэгээд энд төсвөөс асар их хөрөнгө зарсан. Тэгээд үр дүн нь өнөөдөр аудитын дүгнэлтээр 395 гэж ярьж байна, 217 тэрбум төгрөг холбогдох хүмүүст нь хариуцлага тооцуулахаар гарсан гэж ийм л үр дүнтэй байгаа юм л даа нэг. Цаашилбал хувьчлалуудтай холбоотой одоо Гадаад харилцааны яамны 95 айлын орон сууцтай холбоотой юм ярьж байна тиймээ? 95 айлын орон сууцыг жишээ нь үнэ төлбөргүй хувьчилсан энэ нь Засгийн газрын болоод бусад хууль тогтоол шийдвэрүүдийг зөрчсөн гэж, цаашилбал Их Хурлаар аж ахуй нэгжүүдийг хувьчлах тухай асуудал жагсаалт ороод ирчихсэн байгаа. Тэгээд энд дандаа гуя дагуулаад хүзүү гэдэг ийм зарчмаар оруулж ирдэг. Тэр төрийн аж ахуй нэгжүүд чинь дандаа үр дүнтэй ашигтай ажиллаад байгаа юм. Бид нар 1990 онд шинэ нийгмийн харилцаанд шилжээд үнэхээр хувьчлаад төрийн ачааг хөнгөлөх ийм шаардлагатай аж ахуй нэгжүүдээ хувьчлаад дууссан байж таарна шүү дээ. Одоо гарц байхгүй стратегийн ийм чухал ач холбогдолтой аж ахуй нэгжүүд гээд үлдээсэн. Гэтэл дахиад аж ахуй нэгжүүдийг хувьчилна гээд явж байна. Түрүүн бас гишүүд хэлсэн би үүнтэй санал нэг байгаа юм гэдгийг хэлье. 
Батлан хамгаалах салбартай холбоотой үнэхээр хэцүү ийм нөхцөл байдал байгаа шүү. Хамгийн түрүүнд Сангийн яам аль салбарыг танах вэ гэхээр зэрэг л Батлан хамгаалах руу хайчаа бариад ирдэг хүмүүс шүү дээ. 36 сарынх нь тэтгэмжийг нь 12 сар болгоё гээд орж ирсэн шүүдээ. Тэгээд бид нар хэл ам хийж байж 36 сараар нь авч үлдсэн юм. Тэр гадаадад суралцаж байгаа оюутан суралцагчдын цалин мөнгөтэй холбоотой асуудал хөрөнгө оруулалт бол ерөөсөө огт орох юм байхгүй. Тэгээд энхийг дэмжих ажиллагаанд оролцож байгаа цэргийн хэдэн албан хаагчид дээрээс нь тэнд ашиглаж байгаа техник хэрэгслийн түрээсийн орлогоор энэ батлан хамгаалах салбар чинь үндсэндээ амь тээж байгаа эд шүү дээ. Одоо энэ жилийн улсын төсөвт та нөхөд минь энэ хэдэн цэргээ хувцаслах 5 тэрбум төгрөг байгаа байх тэрийг нь энэ жил тусгаж өгөөрэй. Хөгжлийн сангийн хөрөнгө буюу энхийг дэмжих ажиллагаанд оролцож байгаа тэндээс НҮБ-аас орж ирж байгаа хэдэн төгрөгөөрөө цэргээ хувцаслаж байгаа шүү дээ. Тэгээд би тухайн үед хэлж байсан та нар удахгүй хөгжлийн сангаасаа өөрсдөө цэргээ хоолло гэж хэлэх юм байна. Та нар дэлхий дээр бие даасан бусдаар батлан хамгаалах, аюулгүй байдлаа хангах ийм үүргийг гүйцэтгүүлж байгаа улс орноос бусад өөрийн гэсэн батлан хамгаалахтай, зэвсэгт хүчинтэй улс орнуудыг судлаад үзээрэй. Хэдий ядарсан ч гэсэн хэдэн цэргээ өөрсдөө төсвөөсөө хооллож хувцаслаж байгаа шүү дээ. Манайх бол хувцаслахгүй өчнөөн олон жил явж байгаа. Ийм байдалтай байгаа шүү. Тийм учраас тэр юмнуудыг хараарай. Тэгээд миний хэлэх гээд байгаа юм бол би дахиад хэлэхэд төсвийн зарлага талдаа Сангийн яамныхан Наранцогт дарга нэлээн туршлагатай ийм хүн байна. Сангийн сайдад би чуулган дээр хэлсэн. Энэ нийгмийн эмзэг бүлэг рүүгээ хандсан төсвийн зарлагын бодлогыг та нар маань хэрэгжүүлээрэй. Би дахиад хэлье. Би хоёр төрийн бус байгууллагатай мэднэ Загдаа гуай гэж хүн бий, Тамара гуай гэж 1400 хүнийг өөрөө нийгэмшүүлж байж 500 хүнийг нь нийгэмшүүлээд байж байна шүү дээ. 
О.Содбилэг: Баярлалаа. Н.Энхболд сайд. 
Н.Энхболд: Би хоёр гуравхан юм хэлье. Энэ гүйцэтгэл, санхүүгийн нэгтгэсэн тайланд яамтай холбоотой гарсан санал, дүгнэлтүүд зөвлөмжүүдийг хүлээн зөвшөөрч байгаа. Холбогдох арга хэмжээнүүдийг авч байгаа аудитын газраас зөвлөмжүүд гарсан Сангийн яамнаас өгч байгаа зүйлүүд. Энэ бол манайд хэрэгцээнээс салбарт дутуу өгч байгаа мөнгөн дотроо л эргэлдэж байгаа тухай асуудал байгаа юм. Яах вэ, улсын төсвөөс мөнгө татвар төлөгчдийн мөнгөөр цэргээ хооллоод цалинжуулаад үйл ажиллагааг нь гүйцэтгэ гээд өгч байгаа болохоор хэдий бага байгаа ч гэсэн энэ мөнгөнийхөө тайланг зөв гаргаж зарцуулалтынх нь дагуу ашиглаж байх, зориулалтынх нь дагуу ашиглаж байх бидний үүрэг ийм байгаа. Сая манайтай холбогдолтой дутагдалтай гэж гарсан газрууд гол төлөв аж ахуйн үйл ажиллагаа явуулдаг салбар нэгжүүд дээр маань гарсан юм байна лээ. Заримынх нь удирдлага нь солигдсон байгаа янз бүрийн шалтгаанаар, тэгээд шинээр ажил авсан хүмүүс өмнөх хүмүүсийн ажлын алдааг тохох нэг хэцүү, тохохгүй байх нэг хэцүү. Гэхдээ ямар ч байсан бид яамны шугамаараа тушаал гаргаад энэ шалгалтуудыг дүнг гүйцэтгэлийн тайлангийн талаар тодорхой арга хэмжээнүүд авч хэрэгжүүлж байгаа гэдгийг хэлэх байна.
Хоёрдугаарт, Батлан хамгаалах зэвсэгт хүчний салбарын санхүүжилттэй хөрөнгө оруулалттай холбоотой асуудал. Манай энэ салбарт сайд хийж байсан 3 хүн сууж байна Болд сайд байна, Б.Бат-Эрдэнэ бид нар яг адилхан зовлон үүрч байгаа хүмүүс. Улсын төсвөөс би олон дахин ярьж байна тайван цагийн орон тоо гээд цэргийн шинжлэх ухааны үүднээс бодоод батлан хамгаалах чадварыг бэлэн байдалтай зэвсэгт хүчинтэй байх чадвараа бодоод тооцоолоод гаргасан тоо байдаг юм. Тэр орон тоо бол бүх газруудад 60-70 хувьтай байгаа. Үүнийг олон жил үе үеийн яамдын удирдлагууд сайд нар байнга ярьж ирсэн, байнга асуудал анхаарлын гадна орхигдож ирсэн. Энэ бол яам, Жанжин штаб, Зэвсэгт хүчинтэй холбоотой асуудал биш ерөөсөө Монголын төр Засгийн газар, Улсын Их Хурлын зүгээс энэ тал дээр анхаарал дутуу тавьж байгааг харуулж байгаа үйлдэл. Сүүлдээ эндээ дассан. Яах вэ, эд нар эргээд болж байдаг юм гэсэн бодолтой байгаа. 
Одоо үүнээс цааш ингэж явахгүй. Үндэсний аюулгүй байдлын зөвлөл дээр бид тусгай яг Зэвсэгт хүчинд тулгараад байгаа бэрхшээлтэй асуудлуудын талаар энэ гол нь юунаас болж байгаа талаар тусгай танилцуулга хийсэн. Манай өмнөх сайд нарын үед бэлтгэгдээд явж байсан танилцуулга хийсэн байгаа. Өнөөдөр энэ Аюулгүй байдал, гадаад бодлогын байнгын хороон дээр бас энэ танилцуулгыг хийнэ хаалттай дэглэмээр. Үүний цаана хариуцлагын асуудал байгаа. Хариуцлага бол зөвхөн Батлан хамгаалах яам дээр Зэвсэгт хүчин дээр ирэхгүй шүү. Энэ нарийн яривал Их Хурал дээр, Засгийн газар дээр, Сангийн яам дээр тусах ийм хариуцлагын тухай яригдах юм. Үүнийг манайхан сайн ойлгоорой. Би хамгийн сүүлийн Засгийн газрын хурал дээр бас 2019 оны төсвийн өөрчилсөн төсөөлөл тоо юмнууд орж ирэх үед нь үнэхээр тэвчээр алдаад сайн хэлсэн. Сангийн яамныхан бас эрхбиш зах зухаас нь ойлгож байгаа болов уу гэж бодож байна. Энэ бол улсын батлан хамгаалах чадвартай холбоотой ийм хариуцлагын тухай асуудал эргээд яригдана шүү. Зүгээр орхихгүй энэ маягаараа яваад байвал. Би 1 минутаа нэмээд авна шүү. 
О.Содбилэг: Н.Энхболд сайд 1 минут нэмчих.
Н.Энхболд: Манай энэ бусад газрын ажил хариуцсан залуучууд сууж байна. Яг та нартай адилхан залуучууд Зэвсэгт хүчин, батлан хамгаалах салбарт алба хааж байгаа. Ялгаа нь юу вэ гэхээр чи маргааш тийшээ яв, тэнд очоод алба хаа гэхэд мэдлээ гүйцэтгэе гээд явдаг. Та нар бол чамайг ажлыг чинь солино, өөр яаманд ажил өгнө гэвэл аягүй бол нулимаад л алга болно. Өөр газар ажил олдоно хийнэ гээд яваад өгнө. Тэнд чинь ийм эрхгүй хүмүүс ажиллаж байгаа байхгүй юу. Би ажил авснаас хойш манай Мягаа байна Гадаад харилцааны хэлтсийн сайхан залуу хэлтэй устай, гадаад харилцаанд сайн ажилласан. Тэгээд байр савны шалгалтууд яваад үзсэн чинь нурж унах гэж байгаа байшин дотор амьдарч байгаа. Гэхдээ яв гэсэн газар яваад үүрэг гүйцэтгээд явж байгаа юм. Ийм л хүмүүс тэнд алба хааж байгаа юм. Зэвсэг техникийн шинэчлэлийн талаар ярих ч юм байхгүй. Үүн дээр бид нар цаашдаа арай өөр хандана. Үүнийг манай ажил хариуцаж байгаа хүмүүс төсөв төлөвлөгөө баталж өгч байгаа нь ч тэр.
О.Содбилэг: Гишүүд үг хэлж дууслаа. Би бас нэмээд хэдэн зүйл хэлье. Сая миний хэлэх гэж байсан зүйлүүдийг Б.Энх-Амгалан гишүүн, Н.Энхболд сайд хэллээ. Манай Байнгын хорооны хариуцаж байгаа салбарын яам бөгөөд байгууллагууд үнэхээр чухал үүрэгтэй байгууллагууд. Тэгэхээр ялангуяа Сангийн яамны ажилтнууд энд байгаа дээр захиж хэлмээр байна. Та бүхэн 8 дугаар сарын 01 байхаа бүх төсвийн лимитээ тогтоогоод бүрэлдүүлэх юмнуудаа хийж байгаа. Тэр дээр өнгөрсөн жилийн төсөв баталж байхад оруулах гэж байсан, заавал ч үгүй оруулах ёстой зүйлүүдийг анхаарч үзээрэй. Манай харьяа байгууллагуудаас саналыг нь сайн аваарай гэж захимаар байна. Яагаад вэ гэхээр төсөв нь намар манай Байнгын хороон дээр орж ирнэ. Зүгээр нэг жишээ гэхэд Цөмийн энергийн комисс дээр изотоп конторын барилгын асуудал байгаа, тэр дозиметрийн тохируулгын багаж тоног төхөөрөмж онцгой шаардлагатай байгаа. Энэ багаж тоног төхөөрөмжөө ажиллуулж орлого олсон байна шүү дээ 2017 онд. 
Тэгэхээр улс орон юм бол заавал шаардлагатай байх ёстой юмнуудыг анхаарч үзээрэй гэдгийг хэлэх хэрэгтэй байна. Зарим зардал дээр мэдээж тэсэж хасагдаж явж байгаа, зарим нь бол үнэхээр байх ёстой шаардлагатай зүйлүүдийг бид нар хэлээд байгаа шүү. Тэгээд маш олон зүйлийг тулгаж нягтруулсан байдлаар оруулж ирэхээр Их Хурлын гишүүд тэр болгон танилцаж тэр дээр нь саналаа хэлж комментар хийх боломж олдохгүй байгаад байна. Тэгэхдээ цаана нь үнэхээр улс орны чухал асуудлууд байгаад байна. Батлан хамгаалахын салбар дээр одоо үүний дараагийн асуудал байгаа өнөөдрийн манай Байнгын хорооны. Бүр чухал асуудлууд олон байна. Тэгэхээр төсвийн архитектор гэх юм уу тиймээ, Сангийн яамны Төрийн нарийн бичгийн дарга байна. Үүнийг хийж төсвөө нэгтгэхдээ онцгойлон анхаараарай гэж Байнгын хорооны зүгээс захимаар байна. Гүйцэтгэл нь яах вэ, 2017 оны гүйцэтгэл чинь бараг 2 жилийн дараа гэж хэлэхээр орж ирж байна. Бид нар намар 2019 оны төсвөө батлах ёстой. Тэгэхэд энэ 2017 оны гүйцэтгэлээр байгаагүй зүйлүүд одоо хүртэл шаардлагатай байгаад байгаа юм. Үүн дээрээ анхаарна шүү гэж хэлмээр байна.
Ингээд Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийн хоёр дахь хэлэлцүүлгийг хийж дууслаа. 


Монгол Улсын чуулганы хуралдааны дэгийн тухай хуулийн 26 дугаар зүйлийн 26.4.2-т заасны дагуу Байнгын хорооны санал, дүгнэлтийг Төсвийн зарлагын хяналтын дэд хороонд хүргүүлнэ. Хүрэлцэн ирсэн ажлын хэсэгт талархаж байна. Дараагийн асуудалдаа оръё. Хаалттай горимд шилжье 5 минут.
Дууны бичлэгээс буулгасан:

